
				இப்பக்கம் மெய்ப்பு பார்க்கப்படவில்லை
அரசியல் அதிகாரம் 54

இழுக்காமை, யார்மாட்டும், என்றும், வழுக்காமை வாயின், அஃது ஒப்பது இல். 536 எவரிடத்திலும் எக்காலத்திலும் மறதியும், சோம்பலும் இல்லாத் தன்மை இருக்குமானால், அதற்கு இணையான சிறப்பு வேறு எதுவும் இல்லை.

அரிய என்று ஆகாத இல்லை-பொச்சாவாக் கருவியான் போற்றிச் செயின். . 537 மறவாது இருத்தல் என்னும் கருவியைக் கொண்டு கடமையை கவனித்துச் செய்கின்றவனுக்குச் செய்ய முடியாத காரியம் ஒன்றும் இல்லை.

புகழ்ந்தவை போற்றிச் செயல் வேண்டும்; செய்யாது இகழ்ந்தார்க்கு எழுமையும் இல். 538 சான்றோர் புகழ்ந்து கூறிய நல்ல காரியங்களைக் கவனத்துடன் செய்ய வேண்டும், அப்படிச் செய்யாமல், மறந்தவருக்கு ஏழேழு தலைமுறைக்கும் நன்மை இல்லை.

இகழ்ச்சியின் கெட்டாரை உள்ளுக-தாம் தம் மகிழ்ச்சியின் மைந்துறும் போழ்து ! 539 தன்னுடைய மகிழ்ச்சிப் பெருக்கினால் ஆணவத்தோடு கடமையை மறந்து இருக்கும்போது, அப்படி மறந்து இருந்த காரணத்தினால் கெட்டுப் போனவர்களுடைய வரலாற்றை நினைத்துப் பார்க்க வேண்டும்.

உள்ளியது எய்தல் எளிதுமன்-மற்றும் தான் உள்ளியது உள்ளப்பெறின். 540 ஒருவன் எண்ணியதை மறவாமல் சிந்தனை செய்து கொண்டே இருந்தால், நினைத்த காரியத்தை நினைத்தபடி முடிக்கலாம்.

